
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M

PËR SHQYRTIMIN E KËRKESËS ANKIMORE NR. 62, TË DRITAN MEMUSHI, KANDIDAT I PROPOZUAR NGA ZGJEDHËSIT, ME OBJEKT KËRKESË PËR URDHËRIMIN E PËRSËRITJES SË ZGJEDHJEVE NË ZONËN ZGJEDHORE BASHKIA, TEPELENË
Komisioni  Qendror  i  Zgjedhjeve  në  mbledhjen e datës 02.07.2015, me  pjesëmarrjen e:

Lefterije LUZI-


Kryetare

Denar 
BIBA-



Zv/Kryetar

Edlira 
JORGAQI-


Anëtare

Gëzim 
VELESHNJA-


Anëtar

Hysen
OSMANAJ-


Anëtar 
Klement ZGURI-


Anëtar                           

Vera
SHTJEFNI-


Anëtare

shqyrtoi çështjen me:

OBJEKT:
Kërkesë për urdhërimin e përsëritjes së zgjedhjeve në zonën zgjedhore Bashkia, Tepelenë.
KËRKUES: 
KËRKUES:



Dritan Memushi, Kandidat i propozuar nga zgjedhësit
PALË TË INTERESUARA:

Partia Demokratike e Shqipërisë (PD)
Partia Socialiste e Shqipërisë     (PS)
BAZA LIGJORE: 
Nenet 124 dhe 126, neni 122 neni 160 të  ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e përfaqësuesve të partive politike, 

V Ë R E N:

Me shkresën nr. 6604, datë 29.06.2015, Dritan Memushi, kandidat i propozuar nga zgjedhësit ka depozituar pranë KQZ-së kërkesën ankimore nr.62, me objekt “Kërkesë për urdhërimin e përsëritjes së zgjedhjeve në zonën zgjedhore Bashkia, Tepelenë”.
KQZ, përpara nisjes së hetimit administrativ, konstatoi që subjekti ankues nuk ishte i pranishëm në mbledhje. Në zbatim të nenit 135 pika 4 të Kodit Zgjedhor, KQZ vazhdoi gjykimin në mungesë. Gjithashtu mori në shqyrtim kërkesat e Partisë Demokratike dhe Partisë Socialiste  për të marrë pjesë në shqyrtimin administrativ të ankimit, si palë të interesuara dhe pasi i çmoi këto kërkesa në përputhje me kërkesat e nenit 133, pika 1, 2 dhe 3, të ligjit Nr. 10019 datë 29.12.2008, “Kodi Zgjedhor i Republikës së Shqipërisë”, vendosi pranimin e subjekteve zgjedhore, PD me përfaqësues Njiazi Kosovrasti, PS me përfaqësues Genci Gjonçaj.
Komisioni Qëndror i Zgjedhjeve, në përputhje me nenet 134 e vijues të Kodit Zgjedhor, në seancën plenare të datës 02.07.2015, ora 17:00, zhvilloi shqyrtimin administrativ të kërkesës ankimore nr.62 regj, sipas objektit  te sipërcituar.  
Në ankimin e paraqitur në datë 29.06.2015 ankuesi Dritan Memushi, kandidat i propozuar nga zgjedhësit pretendon se: 
1. Nuk janë lejuar vëzhguesit e tij, gjatë proçesit të numërimit për një periudhë nga ora 19:00 deri në orën 23:00, të vëzhgojnë proçesin, duke krijuar mundësi për manipulimin e votave. Këto veprime kanë dëmtuar rezultatin final të tij, i cili mund të ishte i ndryshëm nga ai që doli.
2.Ankuesi pretendon se fletët e votimit, të përdorura dhe të papërdorura, janë përdorur në favor të kandidatit tjetër z.Termet Peçi . Për këtë arsye kërkon krahasimin e numërimit elektronik dhe numërimit të bërë me dorë.

3.Gjatë proçesit të numërimit kandidatët dhe vëzhguesit nuk u lejuan të afroheshin në distancën e lejuar nga ligji.

4.Një shkelje tjetër ishte fakti që të dy partitë PS dhe PD kishin të njëjtin numër rendor (2) ndërsa ankuesi numrin rendor (1).

Nisur nga sa më sipër subjekti ankues, Dritan Memushi, kandidat i propozuar nga zgjedhësit kërkon  përsëritjen e zgjedhjeve në KZAZ Bashkia Tepelenë duke bashkëlidhur dhe vendimin numër.95 datë  23.06.2015, i KZAZ nr.77, Qarku Gjirokastër.
KQZ-ja pasi dëgjoi pretendimet e ankimuesit dhe palëve të interesuara mori në shqyrtim kërkesën e ankuesit për administrimin me cilësinë e provës, Vendimin nr.95 datë  23.06.2015, nga KZAZ nr.77, Qarku Gjirokastër si dhe tabelën përmbledhëse të rezultateve.
Pasi u dëgjuan dhe pretendimet e fundit të palëve të interesuara, respektivisht:

Partia Socialiste pretendon se pretendimet e ankuesit janë të pabazuara në ligj për këtë  arsye  kërkojnë  rrëzimin e kërkesës dhe lënien në fuqi të vendimit të KZAZ. 
Partia Demokratike është  dakort me kërkesën e Dritan Memushit, kandidat i propozuar nga zgjedhësit.
KQZ konstaton se nga hetimi rezultoi se në dokumentacionin zgjedhor të administruar në cilësinë e provës,  nuk gjendeshin prova dhe indicie të mjaftueshme që të bindin KQZ-në, për shkelje të ligjit të cilat të kënë cënuar rëndë procesin zgjedhor në një masë të tillë, që të ketë ndikuar në ndarjen e mandateve në zonën zgjedhore. KQZ konstatoi se nuk rezulton e provuar asnjë nga pretendimet e paraqitura, të cilat të plotësojnë kërkesat e nenit 160 të Kodit zgejdhor për pavlefshmërinë  e zgjedhjeve në qendrën e votimit. 
Bazuar në gjithë sa më sipër, KQZ gjykon se ankimi ishte i pambështetur në ligj dhe në prova dhe duhet të rrëzohet .

PËR KËTO ARSYE:

Komisioni Qendror i Zgjedhjeve, bazuar Nenet 124 dhe 126, Neni 160 pika 2 dhe 3, neni 161 pika 1 dhe Neni 143 pika 1 gërma “b” të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar
V E N D O S I:
1.  Lënien në fuqi të vendimit nr.95 datë 23.06.2015  të KZAZ-së nr.77 dhe rrëzimin e Kërkesës Ankimore nr.62 Regj.
2.  Ky vendim hyn në fuqi menjëherë.
3. Kundёr kёtij vendimi mund tё bёhet ankim nё Kolegjin Zgjedhor, pranё Gjykates sё Apelit Tiranё, brenda 5 ditёve nga shpallja e kёtij vendimi.

Për shqyrtimin e Kërkesës Ankimore nr. 62 të Dritan Memushi, kandidat i propozuar nga zgjedhësit

